
Riżoluzzjoni tal-Parlament Ewropew dwar il-Programm Leġiżlattiv u ta’ Ħidma tal-
Kummissjoni għall-2009

Il-Parlament Ewropew,

– wara li kkunsidra l-Komunikazzjoni mill-Kummissjoni dwar l-Istrateġija Politika Annwali 
għall-2009 (COM(2008)0072),

– wara li kkunsidra l-implimentazzjoni attwali tal-Programm Leġiżlattiv u ta’ Ħidma għall-2008 
(COM(2007)0640),

– wara li kkunsidra r-riżoluzzjoni tiegħu tal-24 ta’ April 2008 dwar il-Komunikazzjoni mill-
Kummissjoni dwar l-Istrateġija Politika Annwali għall-2009,

– wara li kkunsidra l-kontribuzzjonijiet tal-kumitati tal-Parlament, li ġew imressqa lill-
Kummissjoni mill-Konferenza tal-Presidenti,

– wara li kkunsidra l-Artikolu 33 tar-Regoli ta' Proċedura tiegħu,

A. billi għandhom ikunu magħmula disponibbli riżorsi finanzjarji adegwati għall-prijoritajiet 
politiċi tal-Programm Leġiżlattiv u ta' Ħidma,

B. billi d-Djalogu Strutturat mal-Kummissjoni huwa pass interistituzzjonali importanti kemm 
fl-implimentazzjoni tal-Programm Leġiżlattiv u ta’ Ħidma għall-2008 attwali kif ukoll fit-
tfassil u fl-adozzjoni tal-Programm Leġiżlattiv u ta’ Ħidma għall-2009,

C. billi, għalhekk huwa kruċjali li Djalogu Strutturat għandu jsir fil-waqt it-tajjeb sabiex l-
isforzi jiffukaw fuq id-definizzjoni ta’ għanijiet strateġiċi ewlenin tal-UE għas-snin li ġejjin,

D. billi l-politika pubblika Ewropea tista’ u għandu jkollha influenza reali sabiex tgħin liċ-
ċittadini jantiċipaw u jirreaġixxu għal soċjeta li qed tinbidel b’rata mgħaġġla,

E. billi s-sena 2009 hi l-20 anniversarju tal-waqgħa tal-purtiera tal-ħadid fl-Ewropa, u din il-
kisba ħolqot il-kundizzjonijiet għal integrazzjoni bla preċednt ta' l-Ewropa u ċertament jixraq 
li tiġi mfakkra fil-livell Ewropew, b'enfasi speċjali fuq l-importanza fundamentali tagħha 
għall-istorja Ewropea msejsa fuq il-politika Ewropea tad-drittijiet tal-bniedem u d-
demokratizzazzjoni;

Prijoritajiet li japplikaw għal diversi oqsma

1. Jinnota li 24 Stat Membru diġà rratifikaw it-Trattat ta’ Liżbona; jenfasizza li huwa importanti 
ħafna li l-proċess ta' ratifikazzjoni tat-Trattat jibqa' għaddej fl-Istati Membri li għadhom ma 
rratifikawhx. għalhekk, jappoġġja ħafna d-deċiżjoni tal-Kunsill Ewropew sabiex ikompli 
għaddej bil-proċess ta’ ratifikazzjoni minkejja r-rifjut Irlandiż tat-Trattat fit-12 ta’ Ġunju 
2008; hu konvint li t-Trattat ta’ Liżbona joffri l-istrumenti neċessarji sabiex tissaħħaħ l-
Ewropa u sabiex jinkiseb futur Ewropew aħjar għall-Ewropej kollha;

L-Istrateġija ta’ Liżbona

2. Itenni l-appoġġ u l-impenn politiku sħiħ tiegħu għal Strateġija ta’ Liżbona bil-ħsieb ta’ 
riforma, li tiffoka fuq it-tkabbir u l-impjiegi; jenfasizza n-neċessita politika li ċ-ċittadini 
jkunu fil-qalb tal-preokkupazzjonijiet tiegħu  u, konsegwentement, li jelabora politiki għall-
benefiċju tagħhom;

3. Jemmen li huwa kruċjali li jinkisbu l-objettivi tal-Istrateġija ta' Liżbona b'mod li jkun 
konsistenti mal-bidliet demografiċi u ma’ dawk tal-bidla fil-klima, speċjalment fir-rigward 
tan-negozjati internazzjonali li ġejjin;

4. Huwa tal-fehma li l-istabilità ekonomika u monetarja huma prekundizzjoni għal riformi ta’ 
suċċess;

Governanza Tajba, Regolamentazzjoni Aħjar u Leġiżlar Aħjar

5. Jemmen ħafna li l-2009 hija s-sena għall-implimentazzjoni u l-infurzar tal-politiki tal-UE 
madwar l-Unjoni kollha kemm hi;

6. Jistieden lill-Kummissjoni sabiex tikseb, b’kollaborazzjoni eqreb mal-Istati Membri, 
traspożizzjoni massima u implimentazzjoni tal-leġiżlazzjoni Ewropea billi jiġu prijoritizzati 
direttivi tekniċi, u oħrajn b’impatt kbir bħad-Direttiva dwar is-Servizzi, id-Direttiva dwar il-
Kreditu tal-Konsumatur fl-Iskorbord tas-Suq Intern; b’rabta ma’ dan, iqis li l-programm 
“Regolamentazzjoni Aħjar”, u partikolarment l-implimentazzjoni, il-monitoraġġ u r-rappurtar 
korretti tal-liġi Komunitarja, għandu jkun prijorità, speċjalment minħabba li l-Kummissjoni 
għandha l-ħidma ċentrali li tgħin lill-Istati Membri jiksbu dan l-objettiv; 

7. Iħeġġeġ lill-Kummissjoni Ewropea sabiex tnaqqas il-piżijiet amministrattivi u regulatorji, 
ifakkar l-appoġġ tiegħu sabiex jintlaħaq l-għan ta’ 25% tnaqqis fil-piżijiet amministrattivi 
sal-2012, u jħeġġeġ li jkun hemm riżultati tanġibbli; iqis dan bħala prijorità ewlenija, b’mod 
partikolari għall-SMEs, u bħala kontribuzzjoni essenzjali biex jintlaħqu l-miri tal-Istrateġija 
ta’ Liżbona;

8. Iqis li l-Kummissjoni għandha twettaq evalwazzjonijiet tal-impatt vigorużi u skrutinizzati 
indipendentament  qabel ma tressaq proposti għal direttivi ġodda; 

Komitoloġija

9. Jagħmel talba lill-Kummissjoni sabiex tissottometti lill-Parlament proposti leġiżlattivi li 
jikkompletaw l-allinjament tal-komitoloġija li għaddej bħalissa, u jistieden lill-
Kummissjoni sabiex taqbel mal-istituzzjonijiet kollha; 

Aspetti Baġitarji

10. Jesprimi l-oġġezzjonijiet kbar tiegħu għat-tendenza konsistenti tal-Kummissjoni u tal-Kunsill 
li jressqu prijoritajiet politiċi ġodda mingħajr ma jqisu r-restrizzjoni tal-Qafas Finanzjarju 
Plurijennali attwali għall-2007-2013, u jesprimi t-tħassib kbir tiegħu dwar ir-restrizzjonijiet 
tar-rispons effiċjenti għal prijoritajiet ġodda u tas-salvagwardja tal-politiki eżistenti, 
minħabba d-disponibilità limitata ta' approprjazzjonijiet għall-2009;

11. Wara l-proċess ta’ konsultazzjoni pubblika jistenna l-proposta tal-Kummissjoni qabel 
Diċembru 2009 dwar ir-reviżjoni baġitarja ta’ nofs it-term kif stipulata fil-Ftehima 

Interistituzzjonali tal-2006, u jqis li din hi opportunità sabiex jiġu indirizzati n-nuqqasijiet 
f’xi oqsma ewlenin tal-politika għat-tieni parti tal-Qafas Finanzjarju Plurijennali; jistenna li 
jkun hemm strateġija innovattiva u li tħares 'il quddiem li se tgħin lill-Ewropa biex taffaċċja 
l-isfidi tal-ġejjieni b'mod aktar effettiv, b'baġit li jopera bħala mezz u mhux bħala xkiel;

12. Jistieden lill-Kummissjoni sabiex taħdem mal-Istati Membri sabiex ittejjeb il-kwalità tad-
dikjarazzjonijiet nazzjonali dwar l-iffinanzjar tal-UE (kif previst mill-IIA u mir-Regolament 
Finanzjarju) inkluża l-verifika li jista' jkun hemm ta' dawn d-dikjarazzjonijiet mill-qrati 
nazzjonali tal-awdituri jew mill-ECA, u jitlob rapport minn kmieni ta' dawn l-isforzi sabiex 
jiġi stabbilit strument ta' informazzjoni ta' użu għall-Parlament; jitlob lill-Kummissjoni biex 
tressaq proposta dwar ir-riskju aċċettabbli ta' żball fil-bosta oqsma ta' infiq;

13. Jitlob lill-Kummissjoni sabiex tkompli bl-isforzi tagħha biex tiġġieled il-piżijiet 
amministrattivi imposti mill-atturi pubbliċi u privati; sabiex tippreżenta l-iskorbords dwar ir-
riżultati miksuba, u tindika miżuri ġejjiena li għandhom jittieħdu f’dan il-qasam;

14. Jistenna, bħala punt ewlieni għall-kwittanza għas-sena finazjarja 2007, progress sinifikanti fl-
implimentazzjoni tal-pjan ta’ azzjoni għall-fondi strutturali, u tal-iskema ġdida ta’ rappurtar 
dwar l-irregolaritajiet u l-irkupri;

Inxandru lill-Ewropa

15. Jappoġġja l-kultura ta’ sussidjarjetà bħala element politiku ewlieni li għandu jkun il-bażi ta’ 
kampanja ta’ komunikazzjoni mill-Kummissjoni mmirata biex terġa’ tirbaħ il-kunfidenza 
taċ-ċittadini fl-Ewropa

16. Jistieden lill-Kummissjoni biex tpoġġi liċ-ċittadin fiċ-ċentru tal-proġett Ewropew; iħeġġeġ 
lill-Kummissjoni biex tiffoka l-isforzi tagħha iktar fuq l-iżvilupp ta’ politika ta’ 
komunikazzjoni effettiva sabiex tipprovdi liċ-ċittadini bil-mezzi biex jifhmu aħjar lill-UE, 
speċjalment fis-sena tal-elezzjonijiet Ewropej;  ifakkar lill-Kummissjoni fl-impenn tagħha 
fid-dawl tar-regolament propost li jemenda r-Regolament (KE) Nru 1049/20011 rigward l-
aċċess pubbliku għad-dokumenti tal-Parlament Ewropew, tal-Kunsill u tal-Kummissjoni, 
biex tkun żviluppata trasparenza ikbar u aċċess għad-dokumenti;

It-Tkabbir u l-Impjiegi

17. Jinkoraġġixxi lill-Kummissjoni Ewropea biex tqiegħed lit-tisħiħ tat-tkabbir, tal-prosperità u 
tal-kompetittività tal-Unjoni Ewropea bħala prijorità politika;

18. Jemmen ħafna li mingħajr tkabbir sostenibbli u prosperità m’hemmx progress soċjali; jibqa’ 
konvint li l-Istati Membri iridu jassumu r-responsabilitajiet u l-kompetenzi tagħhom skont il-
prinċipju ta’ sussidjarjetà; jistieden lill-Kummissjoni biex tippreżenta komunikazzjoni li 
tevalwa l-implimentazzjoni, mill-Istati Membri tad-direttiva dwar il-koordinazzjoni tas-
sistemi tas-sigurtà soċjali fl-Istati Membri;

19. Jappoġġja l-isforzi tal-Kummissjoni dwar it-tnaqqis tal-faqar għall-fażi li jmiss tal-Istrateġija 
tal-UE dwar l-Inklużjoni Soċjali u l-Protezzjoni Soċjali;

1 ĠU L 145, 31.5.2001, p. 43.

Unjoni Ekonomika u Monetarja

20. Jistieden lill-Kummissjoni biex tressaq proposta leġiżlattiva dwar it-twaqqif ta' Reġim ta' 
Investiment Privat Ewropew li jippermetti kummerċ transkonfinali għal prodotti ta' 
investiment bejn investituri professjonali;

21. Jemmen li fid-dawl tat-taqlib finanzjarju attwali, il-prijoritajiet il-kbar jikkonċernaw miżuri 
biex jingħelbu n-nuqqasijiet li ħarġu fid-deher permezz tal-kriżi finanzjarja attwali:

– qafas superviżorju u segwitu Lamfalussy,
– inizjattivi biex jissaħħaħ il-qafas ta’ superviżjoni eżistenti tal-UE, il-qafas Lamfalussy u 

l-koperazzjoni bejn is-superviżuri tal-UE (Kumitati L3) u s-superviżuri ta’ pajjiżi terzi 
(b’mod partikolari l-Istati Uniti) u b’attenzjoni partikolari għall-istabilità finanzjarja,

– inizjattiva biex jiġu evalwati r-riskji li joħolqu l-Fondi ta’ Lqugħ (Hedge Funds) għall-
istabilità finanzjarju u l-passi konkreti biex jiġu regolati l-aġenziji li jikklassifikaw id-
debituri, 

– jinbdew il-miżuri neċessarji biex titjieb ir-rappreżentazzjoni esterna taz-zona tal-Euro fil-
fora finanzjarji internazzjonali (G7, IMF, il-Bank Dinji)

– inizjattiva biex jiġu riformati r-regoli eżistenti dwar skemi ta’ garanzija ta’ depożitu fl-
UE sabiex ikunu kkunsidrati kwistjonijiet transkonfinali, strutturi ta’ gruppi u 
konsolidazzjoni fi ħdan is-settur; b’mod partikolari, biex jiġu mtejba l-livell ta’ kopertura, 
il-veloċità tal-irkupru u ċ-ċertezza legali f’każ ta’ provvediment ta’ servizzi 
transkonfinali jew ta’ gruppi transkonfinali,

SMEs

22. Jistieden lill-Kummissjoni biex tressaq proposti li jiżguraw li l-SMEs ikunu jistgħu jserħu 
fuq swieq flessibbli tax-xogħol, għaliex dan hu rekwiżit importanti għan-negozju; jenfasizza 
l-importanza li jiġi stimulat l-imprenditorjat u li jonqsu l-ostakoli burokratiċi transkonfinali; 
jitlob li jkun hemm aċċess bi prezz raġjonevoli għall-SMEs għal standards Ewropej, inċentivi 
fiskali u ffinanzjar aħjar għal SMEs kbar;

Politika dwar l-Enerġija

23. Jitlob lill-Kummissjoni biex tivverifika s-sitwazzjoni attwali tal-Istati Membri dwar il-
kostruzzjoni tal-Enerġija TEN; ifakkar lill-Kummissjoni li l-proġetti magħżula 
jikkontribwixxu biex jitkompla s-suq intern tal-enerġija u għas-sigurtà tal-provvista fl-UE;

24. Jistieden lill-Kummissjoni biex tipprovdi, malajr kemm jista’ jkun, l-aħjar analiżi u l-iktar 
waħda oġġettiva tal-implikazzjonijiet ekonomiċi u soċjali possibbli taċ-ċaqliq fil-prezzijiet 
tal-enerġija;

Proprjetà Intellettwali

25. Jemmen bis-sħiħ li ideat kreattivi fl-invenzjonijiet u l-innovazzjonijiet jgħinu biex tkun 
garantita s-saħħa ekonomika tal-Ewropa u l-progress teknoloġiku; jirrikonoxxi l-bżonn 
għalhekk, li jkun hemm livell adegwat ta’ protezzjoni tad-drittijiet ta’ proprjetà intellettwali 
fuq livell Ewropew u internazzjonali;

Innovazzjoni u Riċerka 

26. Itenni s-sejħa tiegħu lill-Kummissjoni biex tipprovdi rappurtar kontinwu tar-riżultati 
intermedji u finali tal-proġetti ffinanzjati permezz tal-Programm ta' Qafas għar-Riċerka u l-
Iżvilupp attwali; jistieden lill-Kummissjoni biex tibda implimentazzjoni operazzjonali tal-
Istitut Ewropew tal-Innovazzjoni u t-Teknoloġija li għandu jgħin sabiex jonqos id-distakk 
bejn l-UE u l-kompetituri ewlenin tagħha permezz ta’ riċerka strateġika u edukazzjoni;

Is-Suq Intern u l-ġustizzja ċivili

27. Jenfasizza l-importanza tar-rikonoxximent reċiproku imħallat mal-armonizzazzjoni ffokata 
fis-suq intern, kif ukoll il-monitoraġġ iktar sistematiku u integrat ta’ swieq ewlenin tal-
prodotti u s-servizzi bil-għan li jkunu identifikati l-problemi eżistenti;  jinnota l-importanza 
tal-adozzjoni bikrija tad-Direttiva dwar il-Prodotti tal-Kostruzzjoni, opportunità li toħloq l-
isfida li jkun żgurat l-iffunzjonar xieraq tas-Suq Intern fis-settur relevanti; 

28. Jitlob lill-Kummissjoni biex taġġorna d-Direttiva dwar It-Tractors użati fl-Agrikoltura u l-
Forestrija, kif diġà talab il-Parlament, aġġornament li jikkunsidra l-aħħar żviluppi fis-settur u 
jnaqqas il-piż burokratiku;

29. Jitlob għal proposti leġiżlattivi speċifiċi dwar l-Att Awtentiku Ewropew, l-uffiċċju tal-
ħarsien tal-adulti u l-e-ġustizzja;

30. Itenni s-sejħa tiegħu għal proposti dwar l-Istatut għal Assoċjazzjoni Ewropea u għal Soċjetà 
Reċiproka Ewropea;

31. Jistenna progress sostanzjali dwar il-Qafas ta' Referenza Komuni għal-Liġi tal-Kuntratti;

Politika dwar it-trasport

32. Iħeġġeġ li jkun hemm ftehim dwar il-qafas tat-tielet pakkett dwar is-sikurezza marittima 
qabel it-tmiem tat-terminu leġiżlattiv attwali;

33. Jinsisti dwar il-ħtieġa li jkunu implimentati netwerks trans-Ewropej bħala strumenti vitali 
biex jitjiebu l-interoperabilità u l-interkonnessjonijiet tan-netwerks nazzjonali; jitlob lill-
Kummissjoni biex tipprovdi rapporti regolari dwar proġetti strateġiċi, il-progress u l-
finanzjament tagħhom; 

34. Iħeġġeġ lill-Kummissjoni biex tiżviluppa u tipproponi, u possibilment tirrevedi u 
timplimenta politika komprensiva dwar id-drittijiet tal-passiġġieri kemm għall-passiġġieri 
tal-ajru u kemm għall-passiġġieri li jivjaġġaw fit-tul bil-kowċis;

35. Jilqa’ b’sodisfazzjon il-prijoritajiet ewlenin tal-UE għas-settur tat-trasport, b’mod partikulari 
l-azzjonijiet maħsuba għall-implimentazzjoni ta’ sistemi għall-immaniġġjar tat-traffiku bħas-
SESAR (Single European Sky Air Traffic Management Research) u l-ERTMS (European 
Rail Traffic Management System), li se jikkontribwixxu għal Politika Ewropea tat-Trasport 
iktar sikura u effiċjenti;

Il-Politika tal-Konsumatur

36. Jemmen li azzjonijiet ġodda tal-Kummissjoni għandhom jikkunsidraw iktar il-kapaċità taċ-

ċittadini biex ikunu awto-responsabbli u biex ikunu maturi biżżejjed biex jagħmlu għażliet 
individwali; jemmen bis-sħiħ li mudell Ewropew ta’ soċjetà miftuħa huwa aħjar minn mudell 
ibbażat fuq id-dipendenza;

37. Jemmen li r-reviżjoni tal-acquis tal-konsumatur għandu jsaħħaħ iktar il-fiduċja tal-
konsumaturi fis-Suq Waħdieni, għaldaqstant jappoġġja l-aċċess faċli u effettiv għall-
ġustizzja, speċjalment permezz ta’ soluzzjonijiet barra l-Qorti għat-tilwim, appoġġjati minn 
rimedji legali meta ma jkunx hemm għażla oħra; jenfasizza li jista’ jsir ħafna billi jitjiebu l-
mekkaniżmi ta’ kumpens eżistenti u billi tiżdied il-koperazzjoni bejn l-Istati Membri;

38. Iqis li l-Kummissjoni jeħtieġ tevalwa b'attenzjoni l-kwistjoni tar-rimedju tal-konsumatur, 
inkluża l-kwistjoni msemmija fir-rapport Lehtinen, u biex tippreżenta, kif xieraq, soluzzjoni 
koerenti fil-livell Ewropew, li tinkludi l-possibilità li l-konsumaturi jieħdu azzjoni flimkien;

39. Iħeġġeġ lill-Kummissjoni biex tissorvelja b'mod rigoruż l-implimentazzjoni u l-infurzar ta' 
direttivi ewlenin, bħad-Direttiva tas-Servizzi, il-Kodiċi Modernizzat tad-Dwana u d-Direttivi 
l-ġodda fi ħdan l-ambitu tal-acquis tal-konsumatur (Direttiva dwar it-Timeshare, Direttiva 
dwar il-Kreditu tal-Konsumatur);

Bidla fil-Klima u Ewropa Sostenibbli

Bidla fil-Klima

40. Fil-kuntest tan-negozjati tagħha mal-UNFCCC, jitlob lill-Kummissjoni sabiex tkompli 
taħdem lejn ftehima ambizzjuża dwar il-klima globali fil-COP15 f’Copenhagen fl-2009;  iqis 
li l-preparazzjonijiet għandhom jinkludu wkoll l-promozzjoni tas-Sistema tal-Iskambju ta’ 
Kwoti ta’ Emissjonijiet tal-UE (ETS) bħala l-mudell għall-iskambju ta’ kwoti ta’ 
emissjonijiet, bil-għan fil-futur issir rabta ma’ sistemi oħra tal-iskambju ta’ kwoti ta’ 
emissjonijiet mal-ETS tal-UE u jitmexxa suq internazzjonali tal-karbonju kompetittiv; il-
Kummissjoni għandha tinforma lill-Parlament dwar il-progress ta’ dawn il-preparazzjonijiet;

41. Jitlob lill-Kummissjoni sabiex tniedi l-proċessi neċessarji mmirati sabiex jitqiesu bi sħiħ il-
konsegwenzi tal-bidla fil-klima fuq il-politiki kollha eżistenti u sabiex fuq din il-bażi 
tiddefinixxi strateġija bl-għan li tipprepara b’mod effiċjenti il-ġejjieni tal-politika ambjentali 
tal-UE; jiġbed l-attenzjoni għall-fatt li l-Unjoni Ewropea jeħtieġ tkompli turi li t-tkabbir 
ekonomiku u l-iżvilupp jistgħu jkunu rikonċiljati ma' ekonomija li tikkonsma livell baxx ta’ 
karbonju; ifakkar ukoll il-bżonn li jkun żgurat li l-objettivi dwar l-ambjent u l-bidla fil-klima, 
ikunu inklużi fil-politiki kollha tal-UE u fil-programmi finanzjarji;

42. Jenfasizza l-ħtieġa li tiġi mħarsa l-bijodiversità bħala tali mill-pressjoni umana, it-tniġġis, il-
ħsara lill-ħamrija u l-bidla fil-klima, u jqis li huwa essenzjali li l-bijodiversità tiġi integrata 
ma’ oqsma oħra tal-politika bħall-agrikultura u l-użu tal-ħamrija; jitlob li fil-livell Ewropew 
jiġu stabbiliti miri ċari u li jistgħu jitkejlu li jippermettu l-monitoraġġ tas-sitwazzjoni u jitlob 
li tittieħed azzjoni urġenti u konkreta sabiex jintlaħaq l-objettiv tal-UE li jitwaqqaf it-telf tal-
bijodiversità sa l-2010;

43. Iqis li huwa fundamentali li n-nefqa fir-riċerka Ewropea dwar l-enerġija rinnovabbli  tiżdied 
sabiex titjieb l-abilità tal-Ewropa li taħdem fuq l-għanijiet tagħha marbuta mal-bidla fil-klima 
kif ukoll biex ittejjeb is-sigurtà tal-enerġija f'ġejjieni kkaratterizzat minn żieda fil-
kompetizzjoni għall-fjuwils fossili titlob lill-Kummissjoni sabiex tevalwa l-possibilitajiet tal-

ħolqien ta’ suq intern effiċjenti għall-enerġija li tiġġedded;

Ambjent

44. Iħeġġeġ lill-Kummissjoni sabiex b’mod immedjat tabbozza proposta sabiex jieqaf il-qtugħ 
illegali tas-siġar għall-injam; meta wieħed jiftakar li l-Unjoni Ewropea għandha rwol ċar 
f'dan il-qasam, minħabba li hija kemm l-importatur kif ukoll il-konsumatur ewlieni tal-injam, 
u donatur ewlieni tal-għajnuna kif ukoll investituri dirett;

45. Itenni l-ħtieġa ta’ Strateġija tal-UE dwar il-Baħar Baltiku; jilqa’ b’sodisfazzjon ir-rapport 
dwar Strateġija għall-Baħar Baltiku għad-Dimensjoni tat-Tramuntana, u jistieden lill-
Kummissjoni Ewropea sabiex tippreżenta Strateġija tal-UE għar-Reġjun tal-Baħar Baltiku u 
sabiex twaqqaf pjan ta’ azzjoni Komunitarju sabiex tipproteġi l-Baħar Baltiku mill-effetti tat-
tniġġis;

46. Jistieden lill-Kummissjoni biex tressaq kemm jista' jkun malajr il-proposta tagħha dwar il-
mekkaniżmu ta' ffinanzjar li jiżgura l-bini u l-operat sal-2015 ta' 12-il impjant dimostrattiv 
għall-ġenerazzjoni kummerċjali tal-enerġija bi qbid u ħżin tal-karbonju; iqis li din hija l-
akbar prijorità u, għalhekk, jistieden lill-Kummissjoni biex tressaq il-proposti tagħha sa 
tmiem l-2008;

Ewropa Sostenibbli

47. Jistieden lill-Kummissjoni, qabel toħroġ ir-rapport annwali li jmiss dwar l-EGAF, biex 
tiddefinixxi kriterji ta' referenza ċari u kriterji biex tevalwa r-riżultati miksuba fil-każi fejn l-
għajnuna finanzjarja kienet ipprovduta mill-EGAF; 

48. Jistieden lill-Kummissjoni biex tippreżenta kumunikazzjoni dwar l-implimentazzjoni mill-
Istati Membri tal-Fond ta' Globalizzazzjoni Ewropew li hu wieħed mill-istrumenti ewlenin 
biex tkun implimentata l-istrateġija tal-UE dwar l-inklużjoni soċjali, il-protezzjoni soċjali u l-
impjiegi;

L-Agrikoltura

49. Jenfasizza l-importanza li titkompla r-riforma tal-Politika Agrikola Komuni (CAP); rigward 
il-Verifika tas-Saħħa bħala inizjattiva politika importanti mill-Kummissjoni, li għandha 
tfittex li tipprovdi s-simplifikazzjoni u l-aġġustamenti meħtieġa għall-perjodu 2009-2013 u 
bħala pass 'il quddiem importanti lejn ir-riforma tal-Perspettiva Finanzjarja tal-UE; jistenna li 
dan il-proċess jikkontribwixxi għal settur agrikolu vibranti tal-UE li jkun mħejji aħjar sabiex 
jindirizza l-ħtiġijiet ta' sigurtà tal-ikel fl-isfond tar-restrizzjonijiet ambjentali u tal-bidla fil-
klima; jitlob li tingħata kunsiderazzjoni xierqa għar-riżultati tar-Rawnd ta' Doha dwar l-
Iżvilupp;

50. Iħeġġeġ lill-Kummissjoni biex iżżid ir-riżorsi għall-edukazzjoni, in-netwerks tat-taħriġ u l-
programmi ta’ skambju għall-bdiewa żgħażagħ u biex issaħħaħ l-għodda politika għall-
bdiewa żgħażagħ fil-Programm ta’ Żvilupp Rurali.

Il-Politika dwar is-Sajd

51. Jilqa' b'sodisfazzjon l-intenzjoni tal-Kummissjoni li tippreżenta fl-2009 proposta għal riforma 
tal-Organizzazzjoni tas-Suq Komuni (CMO) fir-rigward tal-prodotti tas-sajd;

52. Jiddeplora l-fatt li l-Kummissjoni għadha ma resqitx komunikazzjoni dwar l-armonizzazjoni 
tal-penali f'każ ta' ksur serju tal-liġi tal-Komunità fl-industrija tas-sajd;

53. Itenni l-istedina tiegħu lill-Kummissjoni biex talloka fondi għall-integrazzjoni tal-politika 
marittima tal-UE u biex tressaq strumenti leġiżlattivi xierqa għall-implimentazzjoni tagħha; 
jenfasizza li l-attivitajiet preparatorji relatati mal-politika marittima m’għandhomx ikunu 
finanzjati mir-riżorsi previsti għall-Politika Komuni dwar is-Sajd, peress li dawn ir-riżorsi 
diġà mhumiex biżżejjed; barra minn hekk, jappoġġja bis-sħiħ l-azzjoni speċifika temporanja 
mmirata għall-promozzjoni tar-ristrutturar tal-flottot tas-sajd tal-UE affettwati mill-kriżi 
ekonomika;

Il-Politika ta’ Koeżjoni

54. Iqis li, fid-dawl tar-reviżjoni ta' nofs iż-żmien tal-implimentazzjoni tal-Fondi Strutturali, 
jeħtieġ li fil-futur ikunu garantiti r-riżorsi finanzjarji għall-politika ta' koeżjoni sabiex jiġu 
megħluba l-isfidi l-ġodda antiċipati li għandhom impatt territorjali sinifikanti; jistenna bil-
ħerqa numru ta’ komunikazzjonijiet importanti fl-2009 li se jkunu ċentrali għad-dibattitu 
dwar riforma fil-ġejjieni tal-politika ta’ koeżjoni;

55. Jitlob lill-Kummissjoni biex, wara l-adozzjoni tar-rapport tiegħu ta' Mejju 2007 dwar il-
housing u l-politika reġjonali, twettaq żewġ studji fil-qasam tal-housing: wieħed biex turi kif 
is-setgħat u r-responsabilitajiet qed jinqasmu bejn il-livelli nazzjonali, reġjonali u lokali u 
tfassal qafas ġuridiku fl-UE27, u studju ieħor dwar l-ispiża ta', u d-domanda għal, housing u 
s-suq tal-proprjetà inġenerali fl-Istati Membri;

IĊ-ĊITTADIN L-EWWEL

L-Identita u d-Diversità Kulturali

56. Jitlob lill-Kummissjoni sabiex tipprovdi aktar appoġġ għall-programmi u għall-azzjonijiet 
billi timplimenta proġetti innovattivi fil-qasam tal-iskambji kulturali u edukattivi, tat-turiżmu 
kulturali u tal-iżvilupp sostenibbli bil-parteċipazzjoni sħiħa tar-reġjuni u tal-awtoritajiet 
lokali, bħall-itinerarji kulturali tal-Kunsill tal-Ewropa u jħeġġeġ iniżjattivi ġodda meħuda 
biex jenfasizzaw u jippromwovu l-wirt kulturali tar-Roma;

57. Iqis li huwa essenzjali li jkun żgurat segwitu xieraq għas-Sena Ewropea tad-Djalogu 
Interkulturali u jistieden lill-Kummissjoni biex tkompli dan id-djalogu; jappella, f'dan ir-
rigward, sabiex jiġi stabbilit forum Ewropew għad-djalogu interkulturali li jkompli l-prattiki 
tad-djalogu interkulturali fl-Ewropa u ma' kulturi u ma’ reliġjonijiet oħra madwar id-dinja; 
jinkoraġġixxi lill-Kummissjoni sabiex tkompli bil-promozzjoni tal-idea tas-Sena Ewropea 
għad-Djalogu Interkulturali 2008;

58. Jenfasizza l-bżonn li l-proċedura attwali għall-adozzjoni tal-programm Erasmus Mundus 
(2009-2013) tasal għal konklużjoni xierqa u rapida;

L-Edukazzjoni

59. Iħeġġeġ lill-Kummissjoni biex toħroġ komunikazjoni lejn il-bidu tal-2009 dwar id-djalogu 
bejn l-Universitajiet u l-Impriżi, bil-għan li titjieb il-kompetittività tal-universitajiet Ewropej, 
u Green Paper dwar l-industriji kulturali u kreattivi li tipproponi possibilitajiet differenti 
għall-iżvilupp tal-potenzjal ta' industriji kulturali għall-ħolqien tal-impjiegi u t-tkabbir 
ekonomiku; jistieden lill-Kummissjoni biex tippreżenta komunikazzjoni dwar l-adozzjoni ta’ 
sistemi ta' edukazzjoni u taħriġ għall-ħiliet ġodda meħtieġa fis-suq tax-xogħol;

60.

Jistieden lill-Kunsill u lill-Kummissjoni biex jirrevedu l-iskeda proposta għall-adozzjoni tar-
rakkomandazzjoni tal-Kunsill dwar il-mobilità ta' voluntiera żgħażagħ fl-Ewropa sabiex 
jippermettu lill-Parlament li jagħti l-opinjoni tiegħu dwar ir-rakkomandazzjoni;

L-Isports

61. Jitlob li jkun hemm impenji politiċi inklużi qafas legali, miżuri u azzjonijiet, b’mod 
partikolari azzjonijiet preparatorji, sabiex jinbeda l-proċess ta’ implimentazzjoni tal-pjan ta’ 
azzjoni ‘Pierre de Coubertin’;

Is-Saħħa

62. Jenfasizza li kif stipulat fit-Trattat ta' Amsterdam, l-evalwazzjonijiet tal-impatt provduti mill-
Kummissjoni għandhom dejjem jikkunsidraw l-impatt fuq is-saħħa tal-azzjoni proposta tal-
Komunita; iqis li dan se jikkontribwixxi għal approċċ integrat u għal titjib tas-sinerġiji bejn 
il-politika tas-saħħa u politiki oħra tal-UE;  jemmen li evalwazzjonijiet bħal dawn għandhom 
ikunu indipendenti skont kif inhu kompatibbli mal-użu tal-kapaċità esperta disponibbli; 
iħeġġeġ lill-Kummissjoni biex tiddefinixxi indikaturi tas-saħħa sabiex tiżgura li d-dejta tista 
titqabbel u tintuza kemm fuq livell tal-UE, fuq livell nazzjonali u fuq livell internazzjonali;

63. Itenni li l-iffalsifikar tal-mediċini huwa theddida kbira għas-saħħa u problema urġenti li 
tikkonċerna l-Ewropa u lid-dinja, iżda għandha tiġi ttrattata bħala parti mill-ġlieda ġenerali 
kontra l-iffalsifikar tal-prodotti; 

64. Iħeġġeġ lill-Kummissjoni sabiex tippreżenta strateġija li tindirizza l-isfidi ta' popolazzjoni li 
qed tixjieħ li tkun b'saħħitha, ibbażata fuq l-aħħar rapport tal-EUROSTAT;

65. Jilqa' b'sodisfazzjon il-fatt li fl-aħħar il-Kummissjoni ressqet il-proposta tagħha għad-
direttiva dwar l-applikazzjoni tad-drittijiet tal-pazjent f'servizzi ta' kura tas-saħħa 
transkonfinali li hu l-ewwel pass importanti 'l quddiem għal zona Ewropea ħielsa tal-pazjent; 

66. Iħeġġeġ lill-Kummissjoni sabiex tressaq emenda leġiżlattiva għad-Direttiva 2000/54/KE 
dwar il-protezzjoni tal-ħaddiema: l-esponiment għall-aġenti bioloġiċi (Direttivi 89/391/KEE 
u 90/679/KEE) biex tindirizza r-riskji li ġejjin mix-xogħol ma' labar u oġġetti mediċi li 
jaqtgħu;

Opportunitajiet ndaqs, l-integrazzjoni sistematika tal-ġeneri u d-Drittijiet tat-Tfal 

67. Jilqa’ b’sodisfazzjon il-proposta tal-Kummissjoni dwar id-drittijiet tat-tfal u l-protezzjoni 
tagħhom; iħeġġeġ lill-Kummissjoni sabiex tressaq rakkomandazzjoni qawwija biex tħares lit-



RC\743826MT.doc PE410.822v01-00}
PE413.292v01-00}
PE413.303v01-00} RC1

MT

tfal mill-kontenut ta' ħsara ta' ċerti siti tal-Internet; jiġbed l-attenzjoni li l-istrateġija tal-
Kummissjoni rigward il-politika dwar l-ugwaljanza bejn l-irġiel u n-nisa hija ġenerali wisq; 
għalhekk, iħeġġeġ lill-Kummissjoni, sabiex tistipula b’urġenza il-proposti ta' direttivi ġodda 
mistennija għal din il-ħarifa; iħeġġeġ ukoll lill-Kummissjoni biex taċċellera l-ħolqien ta’ 
Sistema Ewropea ta’ Twissija f’każ ta’ tfal irrappurtati nieqsa; 

Is-Sigurtà taċ-ċittadini

68. Jappoġġja l-fehma li l-UE trid tiġġieled kontra l-kriminalità u l-vjolenza sabiex tħares iċ-
ċittadini u li għal dan il-għan titlob li jsir aktar xogħol sabiex tiġi trattata l-kriminalità 
organizzata, u ċ-ċiberreati b’mod partikulari; jitlob li l-politiki kontra t-terroriżmu jkunu 
definiti b’mod komprensiiv u jħeġġeġ lill-Kummissjoni biex tressaq proposta li 
tissalvagwardja u tippromwovi l-interessi tal-vittmi tat-terroriżmu u biex tiżviluppa proposti 
li jiżguraw skala ikbar ta’ bijo-preparazzjoni kontra t-terroriżmu; 

Is-Sikurezza tal-Ikel

69. Jenfasizza l-bżonn li jissaħħaħ l-ittikkettar tal-prodotti tal-ikel, speċjalment rigward il-pajjiż 
ta’ oriġini u/jew il-post ta’ provenjenza, u li dan għandu jkun akkumpanjat minn 
dispożizzjonijiet immirati biex jimmonitorjaw l-implimentazzjoni ta’ dawk ir-rekwiżiti; 
Huwa mħasseb li sfortunatament iż-żieda fil-prezzijiet tal-ikel tagħti opportunità akbar għall-
frodi tal-ikel, li jpoġġu liċ-ċittadini tal-UE f'riskju u lill-produtturi leċiti tal-ikel tal-UE 
f’sitwazzjoni fejn iħabbtu wiċċhom ma' kompetizzjoni inġusta kemm minn ġewwa kif ukoll 
minn barra l-UE;

It-twettiq ta’ Politika Komuni dwar l-Immigrazzjoni

Il-Ħarsien tal-Fruntieri

70. Jenfasizza li huwa ta’ importanza kbira li titħaffef l-implimentazzjoni sħiħa tas-Sistema ta’ 
Informazzjoni Schengen (SIS II) u s-Sistema ta’ Informazzjoni Visa (VIS);  jenfasizza wkoll 
il-bżonn li tissaħħaħ il-Frontex, li tiddependi fuq l-impenn tal-Istati Membri li jipprovdu 
persunal u tagħmir;

L-Immigrazzjoni

71. Jilqa’ l-impenn tal-Kummissjoni favur l-iżvilupp ta’ Politika Komuni għall-Immigrazzjoni u 
jenfasizza li Patt Ewropew għall-Politika għall-Immigrazzjoni għandu jkopri kwistjonijiet 
marbuta kemm mal-indirizzar tal-immigrazzjoni illegali u l-immaniġġjar tal-immigrazzjoni 
legali   

72. Jilqa’ b’sodisfazzjon l-għan tal-iffinalizzar tal-Politika Komuni Ewropea dwar l-Ażil sal-
2010, u jqis li jeħtieġ li din tkun kumplimentata mid-Direttiva tal-KE dwar standards u 
proċeduri komuni fl-Istati Membri; iqis bħala prijorità li r-Regolament (KE) Nru 343/2003, li 
jistabbilixxi l-kriterji u l-mekkaniżmi sabiex jiġi determinat l-Istat Membru responsabbli 
għall-eżami ta' applikazzjoni ta' ażil preżentata f'wieħed mill-Istati Membri minn ċittadin ta’ 
pajjiż terz (Ir-Regolament Dublin II), għandu jkun rivedut;

L-Ewropa bħala Sieħba Dinjija

Il-Ġirien Ewropej

73. Jisteiden lill-Kummissjoni sabiex tirrevedi l-politika tagħha dwar ir-Russja, minħabba li wara 
l-kundanna tal-UE tal-azzjoni militari tar-Russja kontra l-Ġeorġja, ir-relazzjonijiet bejn ir-
Russja u l-UE waslu f'salib it-toroq;

74. Jitlob lill-Kummissjoni biex tippreżenta evalwazzjoni tal-konsegwenzi tal-kunflitt reċenti 
rigward il-provvista tal-enerġija għall-UE u biex iżżid l-isforzi biex tiddiversifika l-forom u 
s-sorsi tal-enerġija;  jistenna impenn qawwi min-naħa tal-UE u jafferma mill-ġdid l-appoġġ 
tiegħu għas-sistema ta' pajpijiet Nabucco u huwa tal-fehma li dan il-proġett għandu jkun 
prijorità għall-Unjoni Ewropea b'appoġġ speċifiku mill-baġit tal-UE; jitlob lill-Kummissjoni 
biex tkompli bl-isforzi tagħha biex tadotta politika komuni ġenwina rigward l-enerġija;

75. Jemmen li r-reviżjoni tal-Istrateġija Ewropea dwar is-Sigurtà għandha tirreferi wkoll għas-
sigurtà tal-enerġija (il-forniment), il-bidla fil-klima u s-sigurtà tal-ikel;

76. Jappella għal reviżjoni bir-reqqa tal-Politika Ewropea tal-Viċinat (ENP), l-aktar fir-rigward 
tal-ġirien fil-Lvant tal-UE; jistenna li l-Kummissjoni tressaq proposti għal titjib tar-rabtiet 
mal-ġirien tal-lvant u jittama li r-reviżjoni relatata ta' nofs iż-żmien tal-istrumenti finanzjarji 
ta' azzjoni esterna u ż-żieda fir-riżorsi finanzjarji jagħtu aktar kontenut reali lill-ENP u 
jagħmluha aktar rilevanti għall-pajjiżi kkonċernati;

77. Jistieden lill-Kummissjoni biex tappoġġja l-inkorporazzjoni ta’ dimensjoni parlamentari fil-
politika dwar il-ġirien tal-Lvant permezz tal-istabbiliment tal-Assemblea EURO-NEST, li 
ġġib flimkien lill-Membri Parlamentari Ewropej u lill-Membri Parlamentari mill-pajjiżi 
ġirien tal-Lvant; 

78. Jenfasizza l-importanza li jiġu konklużi n-negozjati ta’ adeżjoni mal-Kroazja mill-iktar fis 
possibbli bħala sinjal għar-reġjun tal-Balkani tal-Punent b’mod ġenerali, inkluż il-Kosovo, li 
l-ġejjieni tiegħu jinsab fl-UE, sakemm dan ir-reġjun ikun jista’ jilħaq ir-rekwiżiti neċessarji; 
jinnota, madankollu, li d-dħul fis-seħħ tat-Trattat ta' Liżbona hi kundizzjoni indispensabbli 
għal aktar tkabbir fil-ġejjieni;

79. Jilqa' l-inizjattiva riċenti "Il-Proċess ta' Barċellona: Unjoni għall-Mediterran"; jitlob lill-
Kummissjoni biex tieħu rwol ewlieni fil-ġejjieni tal-proċess u żżomm rabta xierqa bejn l-
inizjattiva l-ġdida u l-acquis ta’ Barċellona; 

Il-Bqija tad-Dinja

80. Jiġbed l-attenzjoni li minn Jannar 2009 se tkun stabbilita amministrazzjoni ġdida fl-Istati 
Uniti; ifakkar fl-importanza kritika li l-UE taħdem mill-qrib flimkien mal-Istati Uniti fuq 
sfidi globali ewlenin bħall-bidla fil-klima u s-sigurtà tal-enerġija;  jitlob li l-Kummissjoni 
sabiex tagħti prijorità ewlenija li tikkuntattja lill-amministrazzjoni li ġejja tal-Istati Uniti biex 
isaħħaħ is-sħubija transatlantika fix-xhur li ġejjin;

81. Jenfasizza l-importanza strateġika tas-soluzzjoni tal-kunflitt fil-Lvant Nofsani għall-istabilità 
u l-benessri tar-reġjun kollu tal-Mediterran; itenni s-sejħa tiegħu għal ftehim bejn l-Iżrael u 
n-naħa Palestinjana; iqis li, fil-kuntest l-attività diplomatika tal-Kwartett, l-Unjoni Ewropea, 
bħala l-akbar donatur ta' għajnuna lill-Palestinjani, jista’ jkollha sehem ewlieni fir-reġjun;

82. Ifakkar fl-irwol tal-Parlament li jiżgura li s-Servizz Ewropew ta’ Azzjoni Esterna tal-
Kummissjoni Ewropea jkun qed ‘jiffunzjona sew’ meta jidħol fis-seħħ it-Trattat ta’ Liżbona, 
per eżempju, rigward in-nomina tal-Ambaxxaturi tal-UE;

83. Iħeġġeġ lill-Kummissjoni sabiex tieħu sehem b'mod attiv u sabiex tagħti kontribut koordinat 
sostanzjali u viżibbli favur l-eżitu pożittiv tal-Konferenza tal-2010 dwar ir-Reviżjoni tat-
Trattat ta' Non-Proliferazzjoni;

84. Jistieden lill-Kummissjoni biex f'kull Dokument ta' Strateġija tal-Pajjiż u fid-dokumenti l-
oħra ta' strateġija, jinkludu strateġija speċifika dwar id-drittijiet tal-bniedem u s-sitwazzjoni 
fir-rigward tad-demokrazija, u biex jużawha bħala qafas għad-djalogu politiku;

85. Jistieden lill-Kummissjoni biex jintegraw b'mod sistematiku d-djalogu dwar id-drittijiet tal-
bniedem u r-riżultati tal-konsulti fi proġetti u programmi, b'mod partikulari fil-qasam ta' l-
għajnuna għall-iżvilupp u l-kooperazzjoni teknika, kummerċjali u finanzjarja;

86. Jitlob lill-Kummissjoni biex tappoġġja l-implimentazzjoni sħiħa tat-Trattat dwar il-
projbizzjoni tal-mini u biex tappoġġja inizjattivi għall-adozzjoni ta' trattat internazzjonali li 
jipprojbixxi l-munizzjonijiet tat-tip cluster;

L-Iżvilupp

87. Jemmen li l-LWP għandu jenfasizza wkoll l-irwol tal-UE fil-koperazzjoni għall-iżvilupp fid-
dinja; jenfasizza l-LWP għandu jinkludi approċċ koerenti u strutturali għas-sitwazzjoni ta’ 
nuqqas ta’ sikurezza tal-ikel, li jenfasizza mhux biss għajnuna ta’ ikel għal terminu ta’ żmien 
qasir iżda wkoll il-bżonn li tkun stimulata l-produzzjoni agrikola u l-politika tal-agrikoltura 
fid-dinja li qed tiżviluppa; 

88. Jiddispjaċih li l-Kummissjoni ma tagħmel l-ebda referenza specifika għall-pjan ta’ azzjoni 
tagħha fl-2009 għall-implimentazzjoni tal-Istrateġija Konġunta UE-Afrika, l-Għajnuna 
mwegħda għall-programm tal-Kummerċ, in-negozjati EPA, u l-impatt tal-bidla fil-klima fuq 
il-pajjiżi li qed jiżviluppaw; ifakkar lill-Kummissjoni li l-ambizzjonijiet tagħha dwar il-
Koerenza Politika għall-Iżvilupp għandhom jinżammu matul l-2009 u li l-aħħar ċifri ODA 
ippubblikati mill-OECD/DAC fl-2007 jindikaw tnaqqis serju fil-kontribuzzjonijiet ODA 
mill-Istati Membri; jemmen li l-Kummissjoni għandha tippjana li tikkumpensa din is-
sitwazzjoni fl-2009 biex tiżgura li l-Ewropa tibqa’ fit-triq it-tajba biex tilħaq l-objettiv ta' 
0.7% tal-DGD sal-2015;

89. Jemmen li l-Ftehimiet ta’ Sħubija Ekonomika mal-pajjiżi ACP għandhom ikunu konklużi 
minn qabel u l-ftehimiet interim EPA, fl-2009 ghandhom jinbidlu fi ftehimiet shah mar-
regjuni kollha tal-ACP; jenfasizza wkoll l-importanza li jkunu konklużi n-negozjati ta’ 
ftehimiet ta’ assoċjazzjoni mal-Amerika Ċentrali, mal-Komunità Andea u mal-Mercosur 
sabiex ir-reġjun kollu tal-Amerika Latina jinghata perspettiva shiha ta’ Assocjazzjoni mal-
UE; 

90. Jiddispjaċih ħafna dwar in-nuqqas ta' koordinazzjoni u koerenza fl-isforzi tal-Istati Membri 
ewlenin li fil-kisba tagħhom tal-Għanijiet tal-Millennju għall-Iżvilupp, kif jidher mill-fatt li 
qed jaqgħu lura fl-impenji tagħhom; jenfasizza, għaldaqstant, il-ħtieġa li jkunu stabbiliti 
skadenzi nazzjonali li jorbtu sabiex ikun żgurat li jkun hemm żieda f'għajnuna vera sabiex 
jintlaħqu l-objettivi kollettivi mwegħda;

Il-Kummerċ

91. Jnfasizza l-importanza li jkun hemm konklużjoni b'suċċess tal-Aġenda ta' Doha ghall-
Izvilupp, li bħalissa tinsab fi stadju kritiku; jinsab konvint li l-prezz tal-falliment fin-
negozjati tad-WTO ikun sostanzjali;  jistieden lill-Kummissjoni sabiex tipprova tpoġġi n-
negozjati lura fid-direzzjoni t-tajba bil-għan li jintlaħaq ftehim li jippromwovi l-kummerċ u l-
iżvilupp;

92. Iħeġġeġ lill-Kummissjoni Ewropea biex timplimenta b'mod konsistenti strateġiji ta' aċċess 
tas-suq tal-UE, b’mod partikulari għall-SMEs, biex jipprovdi ħarsien aħjar tal-proprjeta 
intelletwali u biex tiġġieled l-iffalsifikar; f'dan ir-rigward, jistieden lill-Kummissjoni biex 
tikkonkludi l-ACTA (Ftehima Kummerċjali Kontra l-Iffalsifikar) kemm jista' jkun;

93. Jistieden lill-Kummissjoni biex tuża l-istrumenti legali u politiċi kollha li tista' biex 
tappoġġja relazzjoni ġusta u bbilanċjata mal-imsieħba kummerċjali tagħna fir-rigward tal-
aċċess għax-xiri pubbliku għall-kumpaniji Ewropej;

94. Jagħti istruzzjonijiet lill-President tiegħu biex jgħaddi din ir-riżoluzzjoni lill-Kunsill, lill-
Kummissjoni u lill-gvernijiet u lill-parlamenti ta' l-Istati Membri.


